
9. stOrptautYskUO latgalistikYs konfereŅce

Rēzeknē, 
2016. goda 30. novembrī–1. decembrī


	

	Konfereņce veļteita 
Fraņča Kempa 140 godu pīmiņai


Gaidūt Latgolys kongresa (2017) i Latvejis vaļsts (2018) symts godu svātkus, Rēzeknis Tehnologeju akademeja kūpā ar Latgalīšu Kulturys bīdreibu reikoj vērtini pasuokumu, kab pagūdynuot pyrmuos latgalīšu atmūdys izcyluokūs puorstuovus: Fraņci Trasunu, Nikodemu Rancānu, Fraņci Kempu. 

Latgalistikys konfereņcis da šuo jau bejušys: Sanktpīterburgā (Krīveja, 2008), Rēzeknē (Latveja, 2009), Greifsvaļdē (Vuoceja, 2010), Poznaņā (Pūleja, 2011), Reigā (Latveja, 2012), Ačynskā (Krīveja, 2013), Rēzeknē (Latveja, 2014), Viļņā (2015, Leitova). Turpynojūt tradiceju, 2016. godā konfereņce nūtiks Rēzeknē i byus veļteita Fraņča Kempa 140 godu jubilejis pīmiņai. 
Konfereņcis temys:

· Latgolys kongresa symts godi, sabīdryskūs i kulturys darbinīku dūtais vaļstiskuma idejis dzymdynuošonā i kaldynuošonā;

· etniskuo, teritorialuo, nacionaluo i c. ideņtitatis, jūs paruodeišona pīrūbeža kulturā i volūdā;

· pīrūbeža kulturu sovstarpeiga īsadorbuošona: puorjimšonys, tipologiskys leidzeibys i atškireibys folklorā, literaturā, plašsazinis leidzekļu telpā, muzeju dorbā;

· IT i muzeja dorbs, humanitaruos jūmys moderniziešonys vareiba;

· latgalīšu volūda zam cytu pīrūbeža volūdu;

· latgalīšu volūdys, nūvoda vuiceibys metodologiskī aspekti.

Dasacejums konfereņcei (pīsadaleituoja anketa i referata anotaceja da 1500 rokstu zeimu, īskaitūt atstarpis) teik gaideits da 2016. goda 20. septembra iz adresa: ilga.suplinska@ru.lv.
Paziņuojums par temys ījimšonu konfereņcis programā tiks izsyuteits da 2016. goda 10. oktobra.

Konfereņcis laikā nūtiks datorspēlis par Latgolys kulturys i sabīdryskajim darbinīkim “Īsapazeisim!” prezentaceja, literari muzykals Andryva dīnys pasuokums, tikšonuos ar pīrūbeža jaunajim muokslinīkim: muzikim, dzejnīkim. Smolkuoka kulturys pasuokumu programa tiks dalykta pi konfereņcis programys.
Konfereņcis dorba volūdys: latvīšu, latgalīšu, angļu, krīvu. 

Ka izalaseituo referata prezentacejis volūda ir latvīšu, latgalīšu voi krīvu, prosom sagataveit elektronisku prezentaceju voi kūpsavylkumu angļu volūdā.

Izastuošonys garums: 30 minutys, īskaitūt diskuseju (10 min.). 

Konfereņcis daleibys moksa: 40 EUR, studeņtim — 20 EUR. 

Laiki: 
– 2016. goda 20. septembris — konfereņcis dasacejumu pījimšona; 

– 2016. goda 10. oktobris — konfereņcis organiziešonys komitejis atsaceišona par dasacejuma pījimšonu vai napījimšonu; 
– da 2016. goda 25. novembra – konfereņcis daleibys moksys īmoksa;  
– 2016. goda 30. novembris–1. decembris — konfereņcis nūtikšonys; 

– 2016. goda 16. decembris — rokstu padūšona humanitarūs zynuotņu žurnalam „Via Latgalica” (Nr. 8, ISSN 1691-5569, EBSCO, Central & Eastern European Academic Source collection, datu bazē nu 2011. goda); 

– 2017. gods — rokstu receņziešona i publiciešona. 

PĪSADALEITUOJA ANKETA
Vuords, uzvuords (pavuorde)

Zynuotniskais grads

Dorba (studeju) vīta, omots

Dorba vītys adress, telefons, e-posts

Referata tema

Referata anotaceja (da 1500 rokstu zeimu, īskaitūt atstarpis) 

Kuo vajadzātu nu tehnikys izastuošonys laikā

Deļ palikšonys par nakti rezerviešonai:


· Rēzeknis Tehnologeju akademejis studentu vīsneica: http://www.ru.lv/dienesta_viesnica
· Vīsneica „Rēzekne”: http://www.hotelkolonna.com
· Vīsneica „Latgale”: www.latgalehotel.lv
· Austrumlatvejis Rodūšūs pakolpuojumu centrs „Zeimuļs”: https://www.facebook.com/Zeimuls/info
· Vīsu noms „Zaļā sala” http://www.hotelzalasala.lv/index.html
· Vīsu noms „Azarkrosti” (http://www.viss.lv/?p=339) 
RTA rekviziti konfereņcis daleibys moksai:
RĒZEKNIS TEHNOLOGEJU AKADEMEJA
Atbreivuošonys aleja 115, Rēzeknē, LV-4601
Reg.Nr.90000011588
Banka: VALSTS KASE
Bankys kods TREL LV22
Konts LV90TREL9150160000000
DASACEJUMS IZ KONFEREŅCIS 

teik gaideits da 2016. goda 20. septembra

iz adresa: ilga.suplinska@ru.lv
Izzynuošonai:

Fraņcs Kemps (1876–1952), publicists, kulturys i sabīdryskais darbinīks, izdeviejs, dzims Makašānu pogosta Sprūžovā (niule Greiškānu pogosts). Pyrmuos latgalīšu atmūdys darbinīks, vīns nu Pīterpiļa Latvīšu muzykalyskuos bīdreibys (1903) dybynuotuoju, pyrmuos latgalīšu avīzis „Gaisma” (1905–1906), žurnala „Austra” (1908), kalendara „Daugava” (1905–1914) izdeviejs i redaktors. Gruomotu par Latgolys latvīšu paguotni: „Latgalieši” (1910), „Latgales likteņi” (1938, 19912) i cytu viesturysku, publicistisku, religisku, literaru dorbu autors. 

1917. godā pīsadalejs viesturyskajā Latgolys kongresā (26.–27.04, pa jaunam – 9.–10.05), kūpā ar leidzeigi dūmojūšu ļaužu grupu kongresu pamets, kam nav bejs skaidrys vīnuošonuos i garaņteju praseibys Latgolys latvīšu pošnūsasaceišonys tīseibu nūdrūšynuošonai volūdys, ticeibys i administrativuos puorvaļdis vaicuojumūs.

Ir bejs pyrmais Rēzeknis piļsātys golva Latvejis Republikys laikā, Satversmis sapuļcis i Saeimys deputats, satiksmis ministra bīdrs. 1949. g. izvasts iz Sibireju, mirs Tomskys apgobola Mihailovkā, 1991. godā puorglobuots dzimtinē, Zviergzdinis kopūs.

Ar F. Kempa dāla Leopolda Kempa (1927–2014) guoduošonu salaseits i digitalizāts lels F. Kempa rokstu materials. Tik vysleidza vēļ daudz puorsoku i stereotipu par F. Kempa dzeivi i personeibu, taipat kai par Latgolys kongresu i cytim Latgolys viesturis i kulturys vaicuojumim. 

Sovā apcerē „Latgalieši” F. Kemps raksteja: Pareizuok byutu paraleli lītuot nūsaukumus: baļtīši voi ari Baļtejis latvīši i latgalīši, i kūpeigi, deļ obeju tautys atzoru, tikai vīnu vuordu – latvīši. (..)

..pūļu i krīvu volūdys latgalīši skaita par svešom volūdom i baļtīšu dialektu jī tur par sovu pat volūdu, tik napareizu i sagrūzeitu; itei volūda latgalīšim ruodīs par koč kaidu žargonu, par kurū tik juopasasmej. Ka jim raudzeisim daruodeit, ka Baļtejis latvīšu volūda ir vyspuoreigi lītojamuo rokstu volūda, ka jai ir sova boguota literatura, tūlaik vīnkuoršais latgalīts vysod atsoka: „Tys vyss var byut, tik jei nav eista latvīšu volūda, jei ir „čyuļu runa””. Tai tys izīt, ka pūļu i krīvu volūdys latgalīši skaita par svešom, bet vysleidza teirom, navyltuotom volūdom, i baļtīšu dialektu – par sovu, bet napareizu i sagrūzeitu, latvīšu volūdu.” (Kemps 1910: 48, 50) 

Konfereņcis organiziešonys komiteja 
Dr. philol. Ilga Šuplinska (koordinatore, Rēzekne)

Dr. philol. Lideja Leikuma (Rīga)

Dr. hab. phil. Nikole Naua (Nicole Nau) (Poznaņa)

Dr. philol. Aleksejs Andronovs (Sanktpīterburga)
